
যদিও কাণত বাজে এতিয়াও সেই ধ্বনি

 উটি অহা সেই গীত মৃদু-মলয়াত,

অনন্ত অসীম ভেদি যদিওবা আহি স্মৃতি

 নিঠুৰ আঘাত কৰে নিৰস হিয়াত;




( ৪0 )





তথাপিও চাম সখি পাৰোনে নোৱাৰো বাৰু

 স্মৃতিক ছাঁয়াৰে স'তে পেলাব মোহাৰি, .

উঠিবনে তেতিয়াও বিৰহৰ আৰ্ত্তনাদ

 জীৰ্ণ-শীৰ্ণ অন্তস্থল বিদাৰি বিদাৰি?




( ৪১ )





বিশাল বিশ্বত সখি, নাইনে কি এনে ঠাই

 নুফুলে মালতী য’ত নেপেলায় কলি,

শুনা নাই নাম য’ত কোনো কালে পদুমৰ

 নুফুৰে গুঞ্জৰি য'ত মৌ-লোভী অলি?






[ ১৪ ]

		 এই পৃষ্ঠাটো শেষবাৰৰ কাৰণে ৬ জুন ২০২২ তাৰিখে ২১:২১ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

